
Неделно планирање за петто одделение за периодот  
од 6.04.2020 до 10.04.2020 година 

 
Македонски јазик: 

 Интерпретација на песна ,,Царица -јаглика стр.127 

 Писмена вежба ,,Опишување на цвет″ 

 Интерпретација на текст ,,Дишење на ауспух стр.128 

 Анализа на текст ,,Дишење на ауспух (2 час) 

 Голема буква при пишување имиња на држави,народи, … 

 

Математика:  

 Паралелни и нормални прави 

 Паралелни и нормални прави -вежби 

 Осна симетрија 

 Транслација 

 Транслација-вежби 

 

Општество:  

 Контролна задача 

 Иселеништво од РМ во светот стр.79 

 

Ликовно образование: 

 Лавиран туш ,,Ластовица- птица преселница″ 

 

Музичко образование: 

 Утврдување на темата фолклор 

 Усвојување на Поделбата на народните песни според содржината 

 

Физичко и здравствено образование 

 Техника на држење топка со две раце 

 Примање на топка 

 Додавање на топка 
 
Творештво 

 Пишување стари рецепти за колачи-Бабини колачи 
 
Работа со компјутери  

 Изработка на програми(2часа) 
 
 
 

 



                Упатство за работа на учениците од V одделение 

Предвидени содржини за периодот 6.04.2020- 10.04.2020 
 

Ученици, искористете го методот за самоучење, истражување, пребарување 

на интернет, експериментирање и следете ги насоките зададени од 

наставникот! Седете дома и слушајте ги родителите!  

Во тетратките пишувајте читливо, уредно и педантно за 

да можеме да видиме како сте работеле дома! 

МАКЕДОНСКИ ЈАЗИК 

 

1.Интерпретација на песна ,,Царица -јаглика ''стр.127 

Во тетратка преку Техника (Бура на идеи) со главен поим ПРОЛЕТНИ ЦВЕЌИЊА 

наброј пролетни цвеќиња кои ги знаеш. Истражи за имиња за истоимените 

цвеќиња, (како уште ги нарекуваат) и напиши ги и нив. Потоа  изразно прочитај ја 

песната ,,Царица -јаглика ''на стр.127. 

Препиши  и одговори на следните прашања: 

-Што дозна од песната за пролетното цвеќе јаглика? 

-Во која строфа поетот дава опис на јагликата? И како ја опишува тој(каква е таа). 

-Под кое друго име е позната кај народот?Според што таа го добила тоа име? 

-Илустрирај пролетни цвеќиња.                              

2. Писмена вежба ,,Опишување на цвет“ 

Ученици имате задача да изберете еден пролетен цвет кој ќе треба да го 

опишувате. Пред да се одлучите за кој цвет ќе пишувате обидете се да истражите 

нешто повеќе за цветот (како се вика и како го нарекуваат, каде расте, во кој 

период го има, како изгледа, каков е по боја, на што наликува, како се одгледува, 

зошто ви се допаѓа и сл.). Во тетратка напишете -Писмена вежба ,,Опишување на 

цвет“ внимавајте на редоследот на пишување. Писмената вежба треба да содржи 

воведен дел, главен дел и завршен дел. 

3.Интерпретација на текст ,,Дишење на ауспух“ стр.128 

Внимателно прочитајте го текстот,,Дишење на ауспух“  на стр.128. Извечете и 

напишете ја пораката од текстот. А потоа во тетратка со свои зборови 

прераскажете го текстот. 

4.Анализа на текст ,,Дишење на ауспух“(2 час) 



-Предвиди и напиши во тетратка што може да и се случи на нашава планета ако и 

понатаму не водиме грижа за околината во која живееме и природата што не 

опкружува. 

-Во тетратка нацртај табела како во учебникот на страна 129 и напиши ги 

размислувањата за твоите постапки со кои би можел/можела да придонесеш за 

зачувување на чиста и здрава околина. 

 

5.Голема буква при пишување имиња на држави, нивни жители, народи, 

градови, села, области и нивните жители  

Во тетратка нацртајте табела како во учебникот на страна 134 (само неколку 

примери) разгледајте и воочете каде се употребува голема буква. 

-Можеме да забележиме дека: (запишете во тетратка) 

Со голема буква се пишуваат имиња на држави, и нивни жители, народи, 

градови, села,области и нивните жители.  

Присвојните придавки изведени од овие именки се пишуваат со мала 

почетна буква. (Пример-Најмногу купувам македонски производи.) 

Напиши во твојата тетратка пет реченици во кои ќе употребиш некои имиња на 

држави, континенти, народи, села, градови, жители на градови. 

 

 

МАТЕМАТИКА 

 

1. Паралелни и нормални прави 

Со денешната лекција ќе се запознаеме со паралелни и нормални прави. Отворете 

ги учебниците на стр.116 и погледнете во објаснувањето во жолтиот дел. Тука 

имаме пример на две прави кои немаат никаква заедничка точка. Тие никогаш 

нема да се пресечат. Колку и да ги продолжуваме од едната или другата страна, 

тие нема да се пресечат. Овие прави се како шините на пругата. Нив ги викаме 

паралелни прави. 

Напиши наслов на денешната лекција: Паралелни и нормални прави. Нацртај ги 

примериве во тетратка.   

 

 



Под нив запиши дека се паралелни прави. Одоздола запиши го следново:  

 -Паралелните прави секогаш се наоѓаат на исто растојание една од друга и 

никогаш не се сечат. 

 

Во вториот пример имаме  прави кои не се паралелни.  

 

 

 

Нацртај го примеров во тетратка. Запиши дека правите не се паралелни.  

 

Сега отвори на страна 117 во учебникот. Сега ќе научиме нешто и за нормални 

прави.  

Запиши во тетртка: 

-Нормални прави се оние прави кои се сечат под прав агол (90°). Тоа можеш да го 

провериш со агломер, или пак со ќошето од линијарот, таму каде што е нулата.  

 

 

 

Нацртај ги примерите во тетратка. Во првиот пример правите се нормални, а во 

вториот пример правите не се нормални.  

За дома: Учебник стр. 116/зад.1 и 2.  

Сега погледнете ги првата и втората задача во учебникот. Сработи ги во тетратка. 

Во првата задача треба да ги откриеш точните одговори. Препиши ја задачата во 

тетратка и заокружи ги точните одговори. Потоа погледни ја втората задача. Треба 

да именуваш колку што можеш повеќе паралелни прави, а во тетратката запиши ги   

примерите што си ги открил. На пример: Вертикалните линии на вратата се 

паралелни, хоризонталните линии на скалата се паралелни итн. 

За дома: Учебник стр. 117/зад.1, 2 и 3. 

Погледни ја првата задача. Кај секоја слика треба да пронајдеш по еден пар 

паралелни прави. Пишувај во тетратка. Пример: исправената и легнатата линија на 

вратата се нормални, исправената и легнатата линија на стаклото се нормални. 

Сите три задачи реши ги во тетратка. 



2. Паралелни и нормални прави –вежби 

 

Проследи го видеото на следниот линк: https://youtu.be/7gt9AEbVNe4 

 

За дома: Работна тетратка, стр.65 и стр.66 

 

3. Осна симетрија 

Ученици, со денешната содржина сме се сретнале и порано. Се сеќавате, нели? 

Цртавме симетрични фигури, баравме оски на симетрија  итн. Денес ќе научите 

малку повеќе за осна симетрија. Погледнете ги сликите! 

    

    
Забележувате ли дека дрвјата, небото, планините се пресликуваат во водата? Тие 

се пресликуваат како да се гледаат во огледало. Во средина како да има оска на 

симетрија. Тоа што е горе може да се поклопи со тоа што е доле, како крилцата на 

пеперутката. Запиши наслов во тетратка ,,Осна симетрија,,. Во нов ред запиши:  

- Осна симетрија е промена на местоположбата на формата во однос на една 

права. 

- Фигурата се превртува и ја гледаме во спротивната насока 

- Фигурата како да се рефлектира во огледало 

- Оска на симетрија, или права на симетрија е линија која се наоѓа точно на 

средината помеѓу оригинаслната слика и нејзината рефлексија. 

https://youtu.be/7gt9AEbVNe4


Погледнете го видеото ,, Рефлесија, ротација, транслација MP4,, кое ви е 

дадено во прилог. Изгледајте го цело видео, а потоа вратете се повторно само на 

рефлексија, а тоа е денешната лекција-Осна симетрија. 

Погледнете ги примерите во учебникот на стр.118. Во учебник само заокружи ги 

точните слики на оригиналната фигура, гледај во нив како да се пресликуваат во 

огледало и нацртај ја оската на симетрија со црвена боичка. 

За дома: Работна тетратка на стр. 67.  

 

4.Транслација стр.119 

Ученици, денес за прв пат ќе се запознаеме со поимот транслација на фигури.  

Запиши наслов во тетратка ,,Транслација″ и запиши во цртички: 

-Транслација е лизгање, поместување на фигурата според некое правило. 

-2Д формите можеме да ги лизгаме во било која насока: надесно, налево, нагоре, 

надолу.  

Сега погледни го примерот со објаснувањето во учебникот. Триаголникот ABC е 

поместен за 9 полиња надесно (направена е транслација). Секоја точка треба да ја 

поместиме за 9 полиња. Така ги добиваме новите точки, а тие се А1, B1, C1. Кога 

ќе ги поврземе, ќе го добиеме триаголникот А1B1C1 кој претставува транслација на 

на триаголникот АBC.  

Сега погледни го видеото за Рефлексија, ротација и транслација MP4, кое е 

дадено во прилог. . Обрни внимание на делот за транслација. Ќе ти биде појасно. 

Сега погледни ги сликите подолу.  

 



 

 

 
 



За дома: Во твојата тетратка: 

 Учебник стр. 119 /задачи 1 и 2 трба само накусо да се одговорат. Не мора да 

ги прецртуваш примерите, само дај одговор. 

     (Пр: 1зад/а)- за 7 единици надесно итн. 

     (Пр: 2зад/а)- координати пред транслација се : А(2,6), B(5,6) , C(5,1) , D(2,1) 

               координати пo транслација се : А1(9,6), B1(12,6) , C1(12,1) , D1(9,1) 

 Работна тетратка /стр. 68. 

 

5.Транслација-вежби стр.120 

Задачите на страна 120 да се решат во тетратка. Внимателно читај ги упатствата и 

сработи педантно.  

 

 

ОПШТЕСТВО 

1. Контролна задача за темата Република Македонија во светот 

КУЛТУРНО НАСЛЕДСТВО НА ТЛОТО НА РЕПУБЛИКА МАКЕДОНИЈА 

(во прилог Контролни прашања по општество).  

Ученици, документот (Контролни прашања по општество) ќе го симнете од веб 

страната на училиштето и ќе го зачувате го во вашиот компјутер. Потоа обидете се 

да го отворите и работете во него, откако ќе завршите зачувајте го тоа што сте го 

напишале, и пратете го на мejл кај наставничката. Доколку не ви е јасно побарајте 

објаснување од наставничката, или напишете во вашите тетратки само одговорете 

ги  прашањата во тетратка со целосна реченица. 

 

2. Иселеништво од РМ во светот стр.79,80и 81 

      Ученици ова е планот за Иселеништво од РМ во светот. Во планот детално е 

објаснета целата лекција, затоа прочитајте го за полесно да ја совладате лекцијата, 

а потоа напишете го во тетратка:      

1. ИСЕЛЕНИК- човек кој оди да живее и работи во друга држава. 

2. МИГРАЦИЈА – ПРЕСЕЛБА НА НАСЕЛЕНИЕТО ОД ЕДНО НА ДРУГО МЕСТО 

НА ЖИВЕЕЊЕ 

3. Причини за миграција: 

а.СОЦИЈАЛНИ ПРИЧИНИ - за подобри услови за живеење, луѓето кои не се 

вработени, најчесто заминуваат во западноевропските земји, пред се за работа) 

 



б. ПОЛИТИЧКИ ПРИЧИНИ ( овие луѓе се иселуваат од нашата земја затоа што 

се протерани од државата или присилени, без своја волја). 

 

в.КУЛТУРНО – НАУЧНИ ПРИЧИНИ ( најчесто младите луѓе ја напуштаат 

нашата земја и одат да студират  и да се дообразуваат во други земји низ 

светот). 

 

4. Според тоа каде се одвиваат постојат:                                                        

     ВНАТРЕШНИ И   НАДВОРЕШНИ  МИГРАЦИИ 

 

ВНАТРЕШНИ МИГРАЦИИ 

(преселба од едно на друго место на живеење во нашата земја  

Пр:преселба од село во град, од еден град во друг град. 

Најчесто луѓето кои живеат во помалите градови низ РМ мигрираат во главниот 

град –Скопје). 

*Во внатрешна миграција спаѓаат и дневните движења на луѓето кои 

секојдневно патуваат и на работа одат во друг град) 

 

НАДВОРЕШНИ  МИГРАЦИИ е иселување од својата земја и доселување во 

туѓа земја. 

(пр. Кога државјани на РМ се преселуваат во друга земја) 

 

5.  ЕМИГРАЦИЈА- ИСЕЛУВАЊЕ     (кога државјани на нашата земја се иселуваат од 

неа  и се населуваат во друга земја)                            

6. ИМИГРАЦИЈА –ДОСЕЛУВАЊЕ ( кога државјани на туѓи земји се доселуваат 

во нашата земја) 

7. ИСЕЛЕНИЦИТЕ ОД Р.Македонија имаат постојана врска со нашата земја преку: 

-АГЕНЦИЈАТА ЗА ИСЕЛЕНИШТВО            

- КОНЗУЛАТИТЕ 

- МАТИЦАТА( матичната земја)  НА  ИСЕЛЕНИЦИ 

-АМБАСАДИТЕ НА РМ 



Матица на македонскиот народ е Р.Македонија. 

 

МАКЕДОНСКАТА ДИЈАСПОРА ја сочнуваат – Македонци кои живеат надвор од 

РМ. 

 

Обединетата македонска дијаспора (ОМД) е меѓународна организација основата 

2004 г. со седиште во Вашингтон, САД.Таа се грижи за потребите и интересите на 

сите македонци ширум светот. 

 

Македонците во светот се организирани иселенички организации : 

Културно–уметнички друштва, клубови ,спортски манифестации, училишта, имаат 

свои весници, ТВ и радио емисии преку кои го негуваат мајчиниот јазик, обичаите и 

традицијата. 

 

Македонците се најмногубројни во: Европа, Америка, Канада и Австралија. Се 

смета дека  приближно  има четири милиони Македонци кои живеат во РМ и во 

другите држави низ светот. Најмногубројни, Македонците се во Австралија. 

 

ЛИКОВНО ОБРАЗОВАНИЕ  

 

Лавиран туш ,,Ластовица'' птица преселница 

 

Тушот е цртачка техника. За оваа техника најпрво работиме на мазната страна на 

листот од блок. На средината на листот со молив треба да нацртаме птица 

преселница- Ластовица (зада ти биде полесно можеш да истражиш и на 

компјутер). Потоа со помош на туш и  перце имаме за задача да го поминеме 

целиот нацртан цртеж. Бидејќи цртежот треба да се работи со лавиран туш, тоа 

значи дека мал дел од тушот треба да разредиме со малку вода со што ќе  

добиеме лавиран туш. На овој начин може да се добијат посветли и потемни 

тонови.Со четка потоа ја боиме птицата, со посветлите и потемните тонови.  Какви 

линии и какви тонови ќе употребиме зависи од нашата идеја кој сме ја замислиле. 

 



МУЗИЧКО ОБРАЗОВАНИЕ 

1. Утврдување на темата фолклор 

Да се потсетиме и да повториме: 

-Народното творештво е се она што го создал народот и претставува негово 

традиционално обележје. 

-Фолклор значи народно творештво (традиција).  

-Во елементи на фолклорот спаѓаат: литература, архитектура, ракотворби, занаети 

и музичко народно творештво). 

-Музички фолклор значи музичко народно творештво. Него го сочинуваа народните 

песни, инструменти и ора. 

Ученици, да се повтори темата за Фолклор (оние ученици кои немаат сработено за 

оваа тема да сработат и да го напишат планот во тетратка). 

 

2. Усвојување на Поделбата на народните песни според содржината 

Ученици, потсетете се за Поделбата на народните песни според содржината и  

слушајте народни песни како дел од музичкиот фолклор по ваш избор. 

 

ФИЗИЧКО И ЗДРАВСТВЕНО ОБРАЗОВАНИЕ 

Секој ден правете вежби за обликување на телото. Завземете правилен став и 

започнете со вежби за главата, исто како што работиме во училиште, потоа вежби 

за вратот, за рамената, за рацете, за трупот и карлицата, за нозете. Поиграјте си со 

топка во двор, играјте сами или со некој член на семејството. Играјте игра по ваш 

избор.  

 

ТВОРЕШТВО 

Пишување стари рецепти за колачи-Бабини колачи 

Ученици, прашајте ги вашите мајки или пак баби какви слатки-колачи правеле 

порано. Побарајте некој таков рецепт да ви  кажат како го подготвувале и нека  ви 

ја  објаснат постапката како се прави. Потоа  запишете го рецептот во тетратката, и 

објаснете го начинот на подготвување.  

 

РАБОТА СО КОМПЈУТЕРИ 



Изработка на програми 

Ученици доколку на компјутерот имате PAINT, обидете се со помош на правите 

линии со црвена боја да нацртате неколку  паралелни прави. А со сина боја 

нацртајте нормални прави. Нацртајте и некоја 2Д форма каде ќе прикажете оска 

на симетрија. 

 

E-mail :                   

 

Слаѓана Смилчевска  caci.smilcevska@gmail.com 

 

Маја Петковска          maja.petkovska27@gmail.com 

